
Nazi iingcebiso zokuxhasa ulwimi nelitheresi yabantwana abancinci (abaneminyaka emi-3 ukuya kwemi- 4), ngeli xesha lokuvalwa kwentshukumo yokuhamba.

1. Abalinganiswa bebali ababunjwe 
ngentlama yokudlala
Ukudlala ngentlama yokudlala komeleza iminwe nezihlunu 
ezisetyenziswa xa kubhalwa.  Isigama esityebileyo 
nokulandelelanisa izimvo kakuhle kuyabanceda abantwana 
babhale ze bafunde ngcono! Lo msebenzi ukhuthaza 
abantwana ukuba bakwazi ukukhumbula ibali, bakhulise 
isigama sabo ngelixa bezonwabisa ngokudlala ngentlama 
yokudlala!

Xa usenza lo msebenzi kuza kufuneka intlama yokudlala. 
Sikunikile ke neresiphi elula yokuyenza khonukuze uzenzele 
eyakho intlama yokudlala. Qokelela ke nezinti, amatye, 
amagqabi, iintyatyambo, amaso, iziciko zeebhotile nazo naziphi 
izinto anokuzisebenzisa kunye nentlama yokudlala, umntwana 
wakho xa ebumba umlinganiswa. Cela umntwana wakho 
ancokole ngabantu, izilwanyana okanye nangantoni ayicingayo 
ekwibali ebelivile okanye alifundileyo. Nguwuphi umlinganiswa 
amthande kakhulu? Ukhangeleka njani?

Mnike ithuba lokubumba umlinganiswa amthandaileyo, 
umntwana asebenzise intlama yokudlala. Bangasebenzisa 
ezinye zezinto oziqokeleleyo, bazifake kumlinganiswa wabo.
Bakugqiba, ncokolani ngomlinganiswa abambumbileyo – 
Ingaba unalo igama? Uhlala phi? Uthanda ukwenza ntoni? 
Unabo abahlobo? Yintoni ehlekisayo okanye enomdla 
eyayikhe yamehlela lo mlinganiswa? Ukuba unako ukuthetha, 
ebenokuthini lo mlinganiswa?
Mcele ke ngoku umntwana wakho ukuba azobe umfanekiso 

2. Umdlalo wokukhangela izinto 
ezinezandi ezithile
Bhala isandi ngasinye kwezi: (t, s, p, b, m, r) kwiphetshana 
elincinci, nto leyo ethetha ukuba iphetshana ngalinye liya kuba 
nesandi esinye. Wasonge ke la maphetshana anezandi uwafake 
kwisityana esincinci okanye emnqwazini.  Cela umntwana 
wakho ukuba akhuphe isandi sibe sinye aze akhangele izinto 
ezineso sandi apho endlini. Umzekelo, isandi u-t sifumaneka 
kwigama “isitulo”.

Myalele ngolu hlobo umntwana wakho xa nisenza lo msebenzi: 
“Ndiza kukunika imizuzu embalwa ukhangele apha endlini 
zonke izinto onako ukuziphatha ngesandla ezinesandi u “t”. 
Thatha into ibe nye ngexesha uze uyibeke etafileni okanye 
emethini. Uze ungazithathi zonke ngexesha elinye. Xa usiva 
ndisenza isandi ke, uze wazi ukuba kufuneka upheze! Isandi ke 
ndiza kusenza ngempempe okanye ndibethe imbiza ngecephe.”

Emva koku ke, mcele umntwana ukuba akunike igama 
lento nganye aze nayo. Ukuba wenze impazamo, umncome 
ungamtyhafisi futhi umlungise kakuhle. Unokuthi kuye, “Ewe 
licephe eli kwaye linesandi u “c” kodwa ke alinaso isandi 
u “t”. Uyeva ke?” Qhubani ke nidlale ngesinye isandi eniza 
kusikhupha esityeni okanye emnqwazini.

3. Dlalani ngamagama
Maninzi amagama asetyenziswa qho, kwiincwadi zabantwana. 
Amanye ala magama kunzima ukuwabiza. Abantwana 
kufuneka bawafunde kwaye bawabhale la magama amaxesha 
amaninzi phambi kokuba bakwazi ukuwanakana nokuwapela 
ngokuzithemba. Lo mdlalo ke unika abantwana ithuba 
lokuziqhelanisa nesi sakhono.

Ningawudlala endlini okanye phandle lo mdlalo. Khetha 
amagama ama-5 ukuya kwasi-7 kuluhlu lwamagama esikunike 
lona.
Ukuba uza kuwudlala phandle lo mdlalo kufuneka ufumane 
indawo ethe tyaba onokukwazi ukubhala kuyo ngetshokhwe, 
ngoluthi okanye ngelitye khonukuze ukwazi ukuzoba kuyo 
iibhloko ubhale namagama.

Ukuba lo mdlalo uza kuwudlalela ngaphakathi endlwini, 
bhala amagama owakhethileyo kwiziqwengana zekhadibhodi 
uze wenze ngawo indawo ekuza kuhanjwa kuyo. Cacisela 
umntwana wakho ukuba alumke xa ehamba, etsiba okanye 
exhuma ecaleni kwegama ngalinye, khonukuze bangatyibiliki 
kwikhadibhodi benzakale. Mbonise umntwana wakho indlela 
yokudlala lo mdlalo. Tsibela kwibhloko nganye uze ubize igama 
njengokuba utsiba. Wakugqiba, myeke adlale. Xa engakwazi 
ukulibiza igama, mxelele! Sukumyeka esokola.

Phindani niwudlale kwakhona lo mdlalo, nisebenzise enye isethi 
yamagama. Abantwana bayakuthanda ukushukumisa imizimba 
kwaye ke kulo mdlalo bonwatyiswa kukushukumisa umzimba 
nokwenza kunye nawe umthambo!

womlinganiswa wakhe ze abhale isivakalisi 
ngalo mzobo. Ungababhalela isivakalisi 
okanye ubancedise ubabhalele amagama 
athile okanye amalungu athile amagama.

Emva koku, okanye ngenye imini, 
ningabumba omnye umlinganiswa kunye 
nomntwana wakho. Ninobabini, ningenza 
ibali elitsha ngabalinganiswa ababini.

Lo msebenzi ulungele abantwana 
abasafunda oonobumba nezandi, 
ukhulisa isigama kwaye uphuhlisa 
isakhono sokusombulula iingxaki 
nesokuphulaphula.  Khawucinge kaloku, 
baphulaphula isandi esikwinto ekufuneka 
beyikhangele ze bathathe isigqibo sokuba 
bayithathe okanye bangayithathi into 
leyo, kufuneka banike igama lento enesi 
sandi. Ngaphandle koku ke, abantwana 
abancinci bayakuthanda ukujikeleza 
kwaye bayakonwabela ngakumbi 
ukukhangela okanye ukuzingela izinto.

Amagama: umama, 
utata, wam, ewe, yiza, 
hayi, yam, dlala, into, 
ncinci, ntoni, nkulu, 
jonga, biza



Siyathemba ukuba uyonwabele le misebenzi mi-6. Uze uhlale ulindile, kuba amanye amaphetshana neminye imisebenzi iyeza!

4. Hlelani ivasi
Cela umntwana wakho akuncedise uhlele ivasi ecocekileyo, 
xa uza kuyisonga uyibeke ngeendawo zayo. Ncokola 
nomtwana wakho umkhuthaze acinge ukuba ziziphi iimpahla 
ezinokubekwa kunye, ngoba kutheni. Unokuthi kuye, 
“Masizibeke kunye zonke iikawusi. Ngoku ke masikhangele 
iipere ezihamba kunye zeekawusi ukuze ndizisonge.”

“Ingaba zisakulingana ezi kawusi? Usafuna ukuzigcina okanye 
zincinci kakhulu ngoku? Ngoku ke masibeke ndawonye 
zonke iikawusi zakho.” “Masikhe sijonge iikawusi zikatata 
okanye ezikamama okanye ezikasisi. Ziziphi ezona kawusi 
zinde? Ziziphi ezona zimfutshane/ ezingqindilili okanye 
ezilwasulwasu?

Abantwana bangabeka zonke iizikipha okanye iikawusi 
okanye iitawuli kunye, kanti ke basenokubeka iimpahla 
zelungu ngalinye losapho kunye. Basenokuzibeka bazahlule 
ngokwemibala iimpahla kungenjalo babeke ezemozulu 
eshushu kunye, zize ezemozulu ebandayo zibekwe zodwa. 
Impahla yangaphantsi isenokohlulwa kuleyo yokunxiba.

Ukuhlela nokutshatisa sisakhono esibaluleke kakhulu 
ebantwaneni. Kubanceda ukuba bakwazi ukubona umahluko 
phakathi kwezinto futhi babone neendlela izinto ezifana ngayo. 
Oku kuya kubanceda bakwazi ukubona ukufana nokwahluka 
koonobumba nezandi xa befunda ukubhala nokufunda. Baza 
kuncedakala kwakhona ekufundeni imiba yeziBalo efana 
nale: “iyafana”, “yahlukile”,  “ininzi kunale”, “incinci kunale”,  
“ziyalingana”. 

5. Umdlalo wokukhumbula
Nazi zinto ekufuneka unazo ukuze nidlale lo mdlalo: Izinto 
ezincinci zibe,-4 okanye zibe-5, oza kuzifumana apho ekhaya, 
itreyi okanye itafile, ilaphu oza kogquma ngalo izinto. Inani 
lezinto liza kuxhomekeka kubudala bomntwana wakho.

Xa abantwana bakho besafunda izandi zoonobumba, 
amagama ezinto oza kuzikhetha, zama ukuba agxile kwisandi 
abasasifundayo. Beka izinto etreyini okanye etafileni. Nikunye 
nomntwana wakho, zibizeni ngamagama azo izinto ezisetreyini 
okanye etafileni. Nakugqiba, yegquma izinto ngelaphu. Cela 
umntwana wakho ukuba azobe ze achaze igama lento nganye 
ayibonileyo eyegqunywe ngelaphu.

Lisuse ilaphu uze ujonge ukuba umntwana wakho uzikhumbule 
zonke na izinto. Mcele umntwana ukuba acimele ngelixa 
wena ususa into ibe nye.  Myalele ukuba avule amehlo achaze 
ukuba yiyiphi into oyisusileyo. Ungaphindaphinda ke umana 
ukususa ezinye izinto. Into ebalulekileyo kukuba umntwana 
awonwabele lo mdlalo.

Nikanani amathuba ke nomntwana wakho. Mayikhe ibe nguye 
osusa izinto, ngoba kaloku angavuya kakhulu xa ebona wena 
‘ubhuda’ ungayazi ukuba yiyiphi into engekhoyo. Lo mdlalo 
ufanele ukuba wonwabise futhi ube mnandi. Umntwana wakho 
uza kuzithemba azive ephumelela. Mncome ngalo lonke ixesha 
ezama!

Lo mdlalo uncedisana nokukhulisa isakhono somntwana 
sokuqaphela, ukuqwalasela kunye nesakhono sakhe 
sokukhumbula. La ngamanyathelo abalulekileyo okuncedisa 
umntwana wakho ekufundeni nasekubhaleni.

6. Ikhasi leLitheresi yaseKhaya
Ingaba uyanqwenela ukuzikhumbuza, ukhe ubuyele 
kweminye yemisebenzi ebesisoloko sikuthumelela yona 
kuWhattsapp oko kuqale ilockdown? Yonke into ebesiyithumela 
kuwe iyafumaneka kweli khasi leLitheresi yaseKhaya 
lakwaWordworks. Sikufakele apha ngezantsi i-link yokuvula eli 
khasi. Nazi ke iindaba ezimnandi -nabani na ke ovula eli khasi 
leLitheresi yaseKhaya, esebenzisa ifoni yakhe ephathwayo 
okanye unomyayi wakhe akazukusebenzisa data okanye umoya 
wakhe, ulifumana felefele! 

Uza kufumana ke nemisebenzi onokuyiphulaphula 
eshicilelweyo, umsebenzi ngamnye uziswa kuwe ngeelwimi 
ezi-4, IsiNgesi, IsiXhosa, iAfrikansi kunye nesiZulu. Uvumelekile 
ke ukuba ungathumelela abanye abazali, ootitshala kwakunye 
nabagcini-bantwana le link yeli khasi. 

https://homeliteracy.datafree.co/

